Літара ц

Мэта: навучыць пісаць малую літару ц.

Задачы:

· Адпрацоўваць правільнае злучэнне літар у слове

· Адпрацоўваць уменне спісваць з рукапіснага і друкаванага тэксту

· Асваенне прыёму групоўкі і класіфікацыі 
· Фарміраваць правільную паставу пры пісьме

· Выхоўваць любоў да роднай мовы, Радзімы

· Вызначыць ролю для кожнага сваёй малой радзімы

Абсталяванне: пропісь 2, карткі з літарай ц, карткі з заданнем, карта Гомельскай вобласці, раздатачны матэрыял, нагляднасць.

ХОД УРОКА

I. Арганізацыйны момант
— Весела звініць званок.

Пачынаем наш урок.

Добры дзень. Сядайце.

Дзверы ў веды адчыняйце.

Ці ўсе правільна сядзяць?

Ці ўсе ўважліва глядзяць?
-Праверылі гатоўнасць да ўроку, назвалі прылады, якія патрэбны быць на парце на ўроку пісьма.
I. Актуалізацыя ведаў
-На якія групы дзеляцца гукі ў беларускай мове?

-Якія бываюць зычныя гукі?

-Гульня “Пазнай літару і прыдумай слова з гэтай літарай”
II. Пастаноўка мэты і задач урока. Матывацыя вучэбнай дзейнасці навучэнцаў
-Дзеці, у нас сёння з вамі незвычайны ўрок, а ўрок падарожжа. Як вы лічыце, на чым можна адпраўляцца ў падарожжа? (аўтобус, самалёт, цягнік..)
-Малайцы, правільна можна падарожнічаць шмат на чым, а вось на чым адправімся падарожнічаць мы з вамі, вы даведаецесь пасля таго, як расшыфруеце слова.

-Добра, мы з вамі адправімся ў падарожжа на цягніку. 

-Звярніце ўвагу на слова “цягнік”.Якая літара ў гэтым слове вам не знаёмая?

-Хто можа назваць тэму нашага ўрока?

-Малайцы, за час падарожжа мы з вамі павінны навучыцца пісаць прапісную літару ц, словы з гэтай літарай, сказы,замацаваць уменне спісваць з друкаванага тэксту.

-Але без чаго ні ў коем разе нельга адпраўляцца ў падарожжа? 

-Так, каб атрымаць білет вы павінны па малюнках назваць правілы паводзін у цягніку.

III. Праца па тэме ўрока

-Малайцы, білеты атрымалі, падарожнічаць будзем па сваёй малой Радзіме. 
-Паглядзіце ўважліва на карту, якая вобласць перад вамі? 
-Чаму менавіта Гомельскую вобласць я выбрала?

-Зараз, заплюшчыце вочкі, вазьміцеся з суседам за ручкі, і уявіце, што вы сапраўды знаходзіцеся ў цягніку (аудыё запіс, гук цягніка)
 -Дзеці, што за дзіва, паглядзіце хто на месцы машыніста.Так гэта коцік. Звярніце ўвагу на яго настрой, чаму ён сумны?
-Напэўна, таму што мы не зможам напісаць яго імя, так як не ўмеем пісаць літару ц. Вось і першы прыпынак, станцыя “Умельцы”. На ёй мы павінны навучыцца пісаць прапісную літару ц.

-Давайце звернемся да дошкі і паглядзім адкуль пачнём пісаць літару.

-З якіх элементаў яна складаецца?

-Зараз паслухайце казку пра коціка, адначасова, вы будзеце абводзіць літару ц пальчыкам на лістку.
Казка пра катка.

У дзяўчынкі жыў каток, вялікі гарэза. Вось аднойчы дзяўчынка сабрала кветкі на палянцы і пачала плесці вянок. Коцік ціха-ціха падкраўся да дзяўчынкі і працягнуў адну лапку (пішам першы элемент, літары Ц - нахільная прамая лінія з закругленнем унізе). Няма! Не дастаць ніяк кветачкі. Працягнуў другую лапку (пішам другі элемент літары - нахільная лінія з закругленнем унізе). Зусім крыху не дацягнуўся да кветачкі. Тады каток выпусціў востры кагаток (пішам трэці элемент літары - пятля). Хоп за кветку і цягне да сябе. - Вось гарэза!
-Так, малайцы, а зараз, каб пачаць пісьмо ў сшытку, якіх правіл мы павінны прытрымлівацца?

Пальчыкавая гімнастыка
Пайшлі пальчыкі гуляць, (рукі сціснутыя ў кулакі, вялікія пальцы «бягуць» па стале)
А другія даганяць (па стале «бягуць» указальныя пальцы) Т

Трэція пальчыкі бягом, (сярэднія пальцы)

А чацвёртыя пешком (безыменныя пальцы)

Пяты пальчык паскакаў (дакранацца да стала рытмічна абодвума мізінцамі)

І ў канцы шляху ўпаў (пляснуць кулакамі па стале).

IV. Адпрацоўка навыку пісьма
Ад верхняй лініі рабочага радка вядзем на сябе прамую, ледзь не даводзячы да ніжняй лініі рабочага радка, закругляем направа і вядзем уверх для злучэння з другім элементам. Калі вядзем ручку ўверх, мы больш нахіляем рысу направа, чым пры пісьме на сябе. Давялі першы элемент да верхняй лініі і без адрыву рукі пачынаем пісаць уніз другі элемент. Некаторы час вядзем па напісанаму, затым пакідаем куточак і, не даводзячы да ніжняй лініі, закругляем направа да сярэдзіны радка. Пачынаем пісаць пятлю: вядзем уніз прамую рысу, закругляем улева і перасякаем ніжнюю лінію рабочага радка.
·  пісьмо ў паветры за настаўнікам
·  пісьмо на дошцы, некалькімі вучнямі, астатнія выяўляюць памылкі

·  абвядзенне па пункцірным лініям на першым радку з прагаворваннем некалькіх літар
·  самастойна стварыць літару (напісаць столькі раз, колькі вучняў на ўроку), абвядзенне ў кружок самай прыгожай літары
-Звярніце ўвагу на машыніста, што змянілася? У яго на твары з’явілася ўсмешка, як вы лічыце, чаму?
-Правільна, таму шта мы навучыліся пісаць літару “ц” і я ўпэўнена, што імя коціка мы напішам без складанасцей. 
-Цягнік даставіў нас на станцыю “Смачная”, якая знаходзіцца ў горадзе Гомелі.
-Я вам раздала малюнкі цукерак. Як вы лічыце, чаму менавіта цукеркі я паклала вам на парту. Як вы думаеце,дзе ў нас вырабляюць цукеркі?

-Правільна, у нашым абласным цэнтры, горадзе Гомеле ёсць кандытарская фабрыка “Спартак”, якая выпускае цукеркі, вафлі, шакалад, пячэнне і шмат чаго смачнага. 

-Якія роднасныя словы вы можаце назваць да слова “цукерка”.

-А зараз у сшытку на 3 радку знайдзіце словы. Прачытаем іх. Што такое цукар?цукерніца?цукарніца?
-На якім месцы стаіць літара ц? Які гук “ц” ва ўсіх словах? Назавіце слова, у якім больш за ўсё літар, менш за ўсё. Паставім націск.

-Самастойна перапішыце гэтыя словы на радок, які знаходзіцца ніжэй. Пастаўце націск і алоўкам падкрэсліце ўсе галосныя літары ў апошнім слове.

-Наш цягнік хутка даставіў нас да нашых родных мясцін на станцыю “Вітамінная”.
-Якімі ягадамі багаты нашы лясы? Якія ягады вырошчваюць у вас дома?
-Зараз я буду паказваць карткі з ягадамі, а вы павінны назваць іх, таксама адказаць, дзе яны растуць.

-Малайцы, выконваем наступнае заданне, чытаем словы і думаем, што будзе лішнім і чаму.
-Усё правільна, нажніцы і сініцы, да назваў ягад не адносяцца. Знайдзіце радок. На якім напісана слова. якое трэба абвесці, прачытайце яго. Што мы будзем выпісваць?
-Палічыце, колькі слоў павінны напісаць?Будзьце вельмі ўважлівы пры выкананні гэтага задання. Да дошкі будзем выходзіць па аднаму і запісваць словы праз коску.
-Вазьміце простыя алоўкі, нам трэба падкрэсліць літары мяккіх зычных гукаў. Працуем па ланцужку.

Фізкультхвілінка
Нам пара і адпачыць,

Сталі роўна, нахіліліся

Раз-уперад, два-назад.

Пацягнуліся, выпраміліся,

Паўтараем усё падрад.

А цяпер папрысядаем
Мы калені размінаем,

Нашы ногі трэніруем.

Са здароўем усё ў парадку,

Калі робім мы зарадку.

-Пакуль вы так старанна працавалі, мы прыехалі на наступную станцыю “Уважлівая”, на гэтай станцыі я даведаюся, наколькі добра вы слухаеце мяне на ўроках і наколькі вы любіце назіраць.

-Заданне выканаем на картках. Трэба прачытаць назвы гарадоў, рэк, азёраў. Злучыць іх стрэлкай са словамі рака, возера, горад. Працуем самастойна, пасля чаго з суседам па парце абменьваемся і робім узаемаправерку.
Мінск                          

Гродна

Гомель                                      Рака 

Нёман                                       Горад
Нарач                                       Возера
Дзвіна

Брэст 

-Вельмі добра, і з гэтым заданнем вы справіліся, малайцы.
-Вось мы знаходзімся на станцыі “Ветлівасць”. Як вы думаеце, аб чым будзе ісці гаворка на гэтай станцыі?

-Якія ветлівыя словы вы ведаеце?

-Добра, у самым нізе старонкі знайдзіце друкаваны тэкст. Прабяжыцеся па ім вачыма. Якія сказы вы заўважылі?

-З якой інтанацыяй мы будзем чытаць пытальны сказ?Прачытаце так, як трэба.Клічны?Зачытайце.

-Адкажыце на пытанне з тэксту. Калі мы кажам смачна есці? Як па іншаму мы можам сказаць? У які час дня мы кажам “смачна снедаць”?”Смачна абедаць”?

-Прачытайце словы, у якіх сустракаеццца гук ц. На якім месцы ў слове ён знаходзіцца?
-Перапішыце гэтыя сказы на пустыя радкі. Паўторым правілы для пісьма.

-Зараз, на палях, калі ласка начарціце чароўную палачку. Ацэньваць будзем правільнасць сказаў, якія мы з друкаванага тэксту пераўтварылі ў прапісны. Паглядзіце ўважліва на гэтыя сказы:

· калі ўсё напісана правільна, няма выпраўленняў і памылак, запальваем зорачку ў самым версе
· ёсць адна памылка і выпраўленне, пасярэдзіне

· праца выканана не старанна, непрыгожа, шмат памылак, запальваем зорачку ў самым нізе
V. Падвядзенне вынікаў урока
-Вось і падыходзіць да канца наша падарожжа, апошняя станцыя “Правярайка”.
-З напісаннем якой літары пазнаёміліся?
-Нагадайце з якіх элементаў складаецца літара.

-Назавіце словы, у якіх сустракаецца літара ц.

-Якія заданні выконвалі з лёгкасцю?
-Пры выкананні якіх заданняў узнікалі цяжкасці?
VI. Рэфлексія

-У вас на партах ляжаць лісцікі. Якога дрэва гэта лісцікі?

-Успомніце калі ласка, як звязана форма кляновага лісціка з нашай Рэспублікай?

-Добра, зараз вазьміце кожны свой лісцік, 

· калі праца на ўроку вам спадабалася, было цікава, вы запомнілі як пішацца літара ц, то прычапіце кляновы лісток да сонейка.

· калі было не зусім зразумела, як пішацца літара ц і словы з ёю, праца выканана не старанна, ёсць памылкі, прычапіце да хмаркі.

· калі увесь урок вы марылі аб чымсьці, вам зусім было не цікава, праца вам не спадабалася, прычапіце да кропелькі.

